
Os Concellos de Nogueira de Ramuin, Esgos e Paderne presentan para o ano 

2026, o Programa de Promoción da igualdade e prevención e tratamento da 

violencia de xénero (SI435A), no marco da Orde de 26 de decembro de 2025 

pola que se establecen as bases reguladoras das subvencións ás entidades locais 

da Comunidade Autónoma de Galicia para a promoción da igualdade e a 

prevención da violencia de xénero, cofinanciadas polo FSE+ Galicia 2021-2027. 

O Programa leva o nome de Maruxa Mallo, que se realizaría en primeira edición 

e se desenvolverá de acordo co sinalado na Orde co Programa de promoción da 

igualdade e prevención da violencia de xénero con actuacións dirixidas específica 

e exclusivamente a mulleres en situación de vulnerabilidade. No caso das 

mulleres vítimas de violencia de xénero, de mulleres vítimas de explotación 

sexual-laboral en redes de prostitución ou trata de persoas e das mulleres 

lactantes sen apoio familiar ou sen recursos, as actuacións tamén se poden dirixir 

aos seus fillos e fillas. 

O Programa seguirá o establecido na Orde respecto ás circunstancias que 

concorran en mulleres para ter a declaración de situación de vulnerabilidade. 

As actuacións do Programa Maruxa Mallo, como se explica nesta memoria, serán 

accións de empoderamento, servicios de atención, orientación y acompañamento 

para a mellora da situación persoal, social e laboral; asesoramento xurídico 

especializado e accións de atención directa a fillos e fillas de mulleres vítimas de 

violencia de género ou de explotación sexual-laboral en redes de prostitución ou 

de trata de persoas o de lactantes sen apoio familiar ou sen recursos.  

Todas as actuacións buscarán a recuperación da identidade e autonomía así 

como a restauración dos seus proxectos vitais prestando apoio e orientación 

persoal, social e laboral. Todas as actuacións incorporaran a perspectiva de 

xénero con carácter transversal. 

INTRODUCCIÓN 

Para 2026 e con cargo a este Programa Maruxa Mallo preséntanse accións 

innovadoras especialmente no ámbito do empoderamento, a inserción laboral e a 

información sobre dereitos e recursos. 

 

DATOS IDENTIFICATIVOS DO PROGRAMA 

Organiza: Concellos de Nogueira de Ramuín, Esgos e Paderne. 

Número de participantes previstas: 60 

Datas de desenvolvemento: Durante os meses de abril, maio, xuño, xullo, 

agosto e setembro de 2026. 

XESTIÓN COMPARTIDA 

O Programa Maruxa Mallo levarase a cabo mediante a xestión compartida da 

agrupación dos Concellos de Nogueira de Ramuín, Esgos e Paderne. En 

cumprimento cos requisitos esixidos para as solicitudes de xestión compartida na 

resolución, preséntase:  

- O convenio de colaboración entre os tres Concellos conforme á normativa 

aplicable. 

- Noméase como persoa titular a Julio Carlos Temes Pereira, Alcalde de 

Nogueira de Ramuín, para exercer a representación única, tanto na 

coordinación como na interlocución, ante a Xunta de Galicia, que será a 

que reciba e xustifique a subvención solicitada. De igual modo, queda 

recollido no convenio de colaboración, quedando constancia da 

conformidade deste nomeamento por parte dos tres concellos. Os 

compromisos de execución quedan recollidos no devandito convenio de 

colaboración, así como as porcentaxes de subvención que se aplicará a 

cada unha das partes, quedando finalmente estipulado da seguinte 

maneira: 

o Nogueira de Ramuín: 40% 

o Esgos: 30% 

o Paderne: 30% 

DESTINATARIAS 

As destinatarias do Programa serán mulleres en situación de especial 

vulnerabilidade destes Concellos. Terán a consideración de mulleres en 

situación de especial vulnerabilidade aquelas que concorran nalgunha das 

seguintes circunstancias: 

➢ Vítimas de violencia de xénero ou de violencia doméstica.  

➢ Vítimas de explotación sexual-laboral en redes de prostitución ou de trata 

de persoas.  

➢ Inmigrantes, emigrantes retornadas ou refuxiadas.  

➢ Pertencentes a unha minoría étnica.  

➢ Dependentes do consumo de substancias tóxicas ou en procesos de 

rehabilitación.  

➢ Perceptoras de rendas de integración, subsidios ou prestacións similares.  

➢ Reclusas ou ex reclusas.  

➢ Procedentes de institucións de protección ou reeducación de menores.  

➢ Transexuais ou con conflitos de identidade de sexo.  

➢ Con diversidade funcional ou enfermidade mental.  

➢ Con responsabilidades familiares non compartidas.  

➢ Procedentes de núcleos familiares con ingresos inferiores a 2,5 veces o 

IPREM.  

➢ Embarazadas ou lactantes sen apoio familiar ou sen recursos.  

➢ Sen fogar ou que habitan nunha infravivenda, ou afectadas por un proceso 

de desafiuzamento. 

➢ Sen titulación ou con baixa cualificación.  

 

CARACTERÍSTICAS XERAIS E TRANSVERSAIS 

- O Programa reforza áreas de coñecemento e empoderamento así comas 

sesións para o asesoramento psicolóxico, xurídico e laboral, co fin de 

proporcionar unha atención integral, transversal y dinámica ás mulleres en 

situación de vulnerabilidade. 

- O Programa está deseñado con perspectiva de xénero, estratexia 

incorporada transversalmente en todas as actuacións e actividades tanto 

de asesoramento como de formación. 

- Todos os contidos das actividades así como os materiais de difusión e a 

publicidade do Programa e das diferentes actuacións empregarán imaxes 

e linguaxe non sexista. 

- As persoas que interveñen como formadoras e prestando asesoramento 

psicolóxico, laboral e xurídico e traballen directamente no Programa 

empregarán unha linguaxe non sexista. 

- Os Concellos de Nogueira de Ramuín, Esgos e Paderne están adheridos a 

Rede de Entidades Locais contra a Violencia de Xénero. 

- Os 3 Concellos colaboran coas actuacións da Consellería de Política Social 

e Igualdade. 

- O Programa inclúe formación e obradoiros destinados a promoción da 

igualdade e á prevención da violencia de xénero. 

- Están programadas 100 horas previstas de asesoramento psicolóxico, 

xurídico e laboral personalizada a mulleres incorporan a perspectiva de 

xénero, contando con profesionais expertas e especializadas que terán en 

conta factores de vulnerabilidade nas súas atencións como a idade, etnia 

ou discapacidade, entre outras. 

- O Programa inclúe formación destinadas a promoción da igualdade e 

prevención da violencia de xénero. 

OBXECTIVOS de MARUXA MALLO 

- Reforzar a autoestima, o benestar e a calidade de vida das mulleres 

participantes. 

- Prestar atención, apoio e orientación psicolóxica, xurídica e laboral de 

carácter integral a todas as mulleres participantes. 

- Reforzar o empoderamento de todas as mulleres participantes e dotalas de 

ferramentas que contribúan ao seu benestar, á súa saúde, e á súa 

empregabilidade, no eu caso. 

- Promover a inserción social e laboral das mulleres participantes a través de 

actividades formativas amenas, creativas e estimulantes. 

- Previr a violencia de xénero en todas as súas formas. 

- Informar dos recursos existentes nas diferentes administracións e 

entidades. 

- Contribuír a superar as desigualdades estruturais por razón de xénero e as 

dificultades que xurdan da interseccionalidade de factores de  

vulnerabilidade sumados ao sexo como a idade, a discapacidade ou a falta 

de recursos. 

- Valorar o coñecemento, a experiencia e as capacidades das participantes 

mediante o debate, a cultura e a aprendizaxe. 

- Promover a participación das mulleres usuarias e contribuír a unha mellora 

da súa situación vital a través de traballos a prol da saúde física e mental, 

os seus hábitos alimentarios, o lecer ou o exercicio terapéutico. 

- Reforzar a autoestima, o benestar e a calidade de vida das mulleres 

- participantes. 

 

METODOLOXÍA 

 

A metodoloxía contempla a perspectiva de xénero en todas as actuacións 

previstas. Como xa se apuntou, o Programa conta cunha intervención 

multidisciplinar que pivota na loita contra os estereotipos de xénero, a mellora da  

autoestima, a formación e o empoderamento, o benestar e o asesoramento 

integral, tanto xurídico como psicolóxico e laboral ás mulleres. 

O Programa vai acompañado dunha orientación personalizada e individual a cada 

usuaria que parte dunha diagnose da realidade das mulleres nos 3 concellos. 

Ademáis, prevé proveer todos os apoios para contribuír a superar as dificultades 

estruturais, xerar redes de aprendizaxe, motivación, afrontamento de resistencias 

e desmontar roles e estereotipos relacionados co sexo e outros factores como xa 

se sinalou nos obxectivos como a idade, a discapacidade, a situación económica 

e laboral así como a situación de migración, raza etc...  

Terase en conta a variable de ruralidade e de dispersión poboacional polo que 

se incorporarán servizos de transporte para as usuarias, cando sexa preciso, 

especialmente nas intervencións e actividades conxuntas.  

O programa adapta a súa estrutura aos requisitos da convocatoria vixente, 

reforzando especialmente: 

• A promoción da igualdade entre mulleres e homes. 

• A prevención da violencia de xénero. 

• A recuperación dos proxectos vitais das mulleres participantes. 

• O fortalecemento da súa autonomía persoal, social e laboral. 

Trátase dun programa de intervención directa dirixido específica e exclusivamente 

a mulleres en situación de especial vulnerabilidade residentes nos tres concellos, 

garantindo unha atención de proximidade adaptada á realidade. 

Eixos de intervención do Programa: 

• Información. 

• Prevención. 

• Formación. 

• Orientación. 

• Asesoramento integral xurídico, laboral e psicolóxico personalizado. 

Tipos de intervencións do Programa: 

• Servizo de Asesoramento, Orientación e Información Psicolóxica, Xurídica 

e Laboral a Mulleres no Programa, todas en situación de vulnerabilidade. 

• Escola de Empoderamento e Prevención da Violencia de Xénero, con 

obradoiros para a formación. 

• Accións para o emprego e a inserción laboral con perspectiva de xénero. 

• Formación para o Benestar e a Autoestima con perspectiva de xénero.  

• Actuacións con empresas e axentes sociais e económicos con accións 

especialmente dirixidas ás mulleres participantes que estean en búsqueda 

de emprego ou desexen mudar o seu actual emprego. 

• Outras actividades complementarias como xornadas de traballo, mediación 

e debates, sempre no marco das actividades formativas. 

• As actividades e obradoiros terán lugar en horario de mañá ou de tarde, 

preferiblemente entre as 09:00h e 14:00h e entre as 17:00h e as 21:00h. 

Este horario poderá variar e adaptarse en función do mes no que se realice 

a actividade de tal xeito que no mes de abril e no mes de agosto o horario 

poderá ser diferente. 

• O asesoramento xurídico, psicolóxico e laboral desenvolverase en horario 

de mañá ou de tarde, segundo a demanda. Haberá un día completo da 

semana para os asesoramentos para os que se citarán previamente as 

usuarias. 

A metodoloxía sigue os seguintes principios reitores: 

➢ A igualdade real e efectiva entre mulleres e homes. 

➢ A transversalidade como estratexia en todas as actuacións, actividades e 

áreas de intervención. 

➢ A participación das mulleres, para xerar redes de apoio positivas, 

aprendizaxe, motivación e afrontamento de resistencias 

➢ A transparencia, a coordinación e a cooperación institucional. 

➢ O empoderamento das mulleres para avanzar en todos os ámbitos 

políticos, sociais e económicos.  

➢ A atención especial ás situacións de discriminación múltiple que poden 

incrementar a vulnerabilidade. 

➢ A protección e intervención integral prioritaria ás vítimas de violencia de 

xénero e aos seus fillos e fillas. 

➢ As accións positivas, destinadas a corrixir as fendas de xénero e a eliminar 

as desigualdades.  

➢ As situacións de discriminación múltiple e vulnerabilidade como a idade, a 

situación socioeconómica, a orixe, a etnia, a orientación sexual ou a 

discapacidade, entre outras. 

➢ O autocoñecemento da sexualidade. 

➢ A multidisciplinariedade profesional que permite intervencións moi 

completas e dende varias olladas profesionais. 

➢ O reequilibrio territorial para garantir actuacións que reforcen a cohesión 

social e teñan en conta a dispersión da poboación dos 3 Concellos. 

➢ Búsqueda da autonomía. 

➢ Aprendizaxe conxunto. 

➢ Traballo dende as capacidades e non dende as carencias. 

 

CONTIDOS: ACTIVIDADES E ACCIÓNS DO PROGRAMA 

 

Servizo de Información e Asesoramento Xurídico, Psicolóxico e Laboral 

Para este Servizo de Asesoramento e Información Xurídica, Psicolóxica e 

Laboral prevense 100 horas. 

O Servizo será presencial e prestarase en espazos habilitados nas dependencias 

municipais dos 3 Concellos: 

o Salas habilitadas nos 3 Concellos. 

o Biblioteca e centros sociais e espazos públicos. 

o Este Servizo, no caso de ser necesario ou recomendable polas 

circunstancias e con carácter excepcional, poderá desprazarse aos 

domicilios das usuarias. 

Será un Servizo a demanda pero estableceranse unhas horas fixas á semana 

durante o tempo que dure o Programa. 

O Servizo poderá prestarse, excepcionalmente, en formato telefónico ou ONLINE, 

en caso de que sexa demandado por algunha das participantes. Neste Servizo 

participarán profesionais do Dereito e a Psicoloxía. 

Asesoramento Xurídico. 

En sesións individualizadas, informarase, asesorarase e orientarase ás mulleres 

co fin de tomar decisións con pleno coñecemento dos seus dereitos, coidando a 

atención personalizada que comprenderá, entre outras, as seguintes áreas e 

asuntos. 

• Violencia de xénero.  

• Información sobre recursos económicos e sociais das vítimas de violencia 

de xénero. 

• Agresións sexuais e acoso sexual. 

• Separacións, divorcios, custodia compartida, impago de pensións de 

alimentos ou incumprimento de convenios reguladores. 

• Recoñecemento de pensións e reclamacións.  

• Dereitos económicos e información de recursos económicos e sociais. 

• Asilo e permisos de residencia. 

• Información sobre a asistencia xurídica gratuíta e avogada/o de oficio. 

• Consultas de estranxeiría e acceso ao NIE e demais documentación. 

• Solicitudes de documentación consular. 

• Asesoramento a mulleres refuxiadas. 

• Consecuencias de incapacitacións e internamentos.  

• Abandono de familia.  

• Información de tele asistencia móbil para vítimas de violencia de xénero 

(ATENPRO) e información sobre axudas económicas. 

• Tramitación axudas vivenda. 

• Litixios patrimoniais. 

• Outras. 

 

Asesoramento Psicolóxico.  

Será con sesións individualizadas con psicóloga de 60 minutos sendo o eixo 

central a atención directa a todas as mulleres que o soliciten e que, entre outros 

asuntos, abordará: 

• Atención a vítimas de violencia de xénero e os seus fillos e fillas. 

• Reforzo da atención á saúde mental e a autoestima. 

• Soporte psicolóxico da situación xeral da muller. 

• Si é o caso, avaliación do nivel de ansiedade e as posibles causas que a 

provocan. 

• Mellora das habilidades sociais por pertenza a grupo vulnerables. 



 

10 
 

• Abordaxe e traballo sobre as dificultades de inserción socio-laboral 

derivadas das situacións de violencia de xénero e outros factores de 

vulnerabilidade. 

• Soidade non desexada. 

• Déficit de habilidades sociais. 

• Baixa autoestima. 

• A discapacidade ou a idade. 

• A orientación sexual. 

• Agresións sexuais. 

• Mulleres expatriadas. 

Asesoramento Laboral 

• Traballo personalizado coas participantes que desexen incorporarse ao 

mercado laboral ou mellorar a súa carreira profesional. 

• Deseño dun perfil profesional e do CV. 

• Información sobre nichos de emprego na zona. 

• Mediación laboral e información de recursos económicos. 

• Información sobre autoemprego. 

• Elaboración de itinerarios individuais. 

• Valorar e derivar aos diferentes servizos e recursos tendo en conta cada 

perfil profesional. 

• Colaborar con outros recursos municipais de emprego. 

• Informar dos recursos para a búsqueda de emprego. 

• Elaborar e actualizar os CV en diferentes formatos e envío en forma dixital. 

• Informar sobre as técnicas de búsqueda de emprego, segundo a situación 

de cada usuaria.  

• Entrevista, autocandidatura etc... 

Todo o asesoramento e orientación prestarase a demanda das mulleres 

destinatarias nas dependencias municipais dos tres Concellos. 

Traballarase cos sectores de maior interese para cada unha das participantes, e 

analizaranse as limitacións de horarios, circunstancias, situacións familiares, 

situación sen papeis, situacións nas que non teñen títulos homologados, pola falta 

de permiso de conducir etc... 

Maruxa Mallo, tendo en conta a comarca, reforzará o achegamento a boas 

experiencias en entornos rurais, vencelladas ao patrimonio cultural e natural, á 

agricultura e ao turismo e a etnografía.  

FORMACIÓN 

 

 

Formación para o Benestar e a Autonomía. 30 horas 

“Autocuidado en clave de muller “(6h).  

Obradoiro dirixido a promover o autocuidado como elemento clave para o 

desenvolvemento persoal. Traballarase na identificación de necesidades propias, 

na organización do tempo e no establecemento de prioridades, favorecendo 

hábitos que contribúan ao equilibrio persoal e á mellora da calidade de vida. Dotar 

as mulleres de ferramentas prácticas para transformar a súa saúde física, 

emocional e mental por medio da práctica de ioga e pilates terapéutico con 

perspectiva de xénero. 

“Activando o corpo das mulleres” (6h).  Actividade a realizar nun balneario. 

Obradoiro baseado na realización de movementos suaves e na toma de 

conciencia corporal co obxectivo de reducir tensións e favorecer a conexión co 

propio corpo. Esta práctica contribúe ao autocuidado e reforza a percepción 

positiva de unha mesma. A  

“Alimentación, clave no ciclo vital das mulleres” (6h)  

Dotar as mulleres de unha visión sistémica da súa saúde e da alimentación como 

unha ferramenta fundamental no seu coidado tendo en conta os cambios nos seus 

ciclos vitais. Coñecementos básicos sobre os principais sistemas que determinan 

a saúde física e emocional das mulleres; endocrino, dixestivo, inmuhe e sistema 

nervioso. 

“As mulleres e o deporte” (6h).  

Un achegamento ao deporte das mulleres dende unha visión teórica, a práctica 

deportiva como un factor favorecedor da saúde, a autoestima e o benestar das 

mulleres e o deporte na ecuación da solución ante os problemas nos cambios do 

corpo das mulleres. Pautas de como practicar deporte a través dos ciclos das 

mulleres e achegamento aos estereotipos de xénero que afectan a práctica de 

actividade física das mulleres. 

 “Saúde sexual ao longo da vida” (6h) 

Achegamento á saude sexual e reproductiva das mulleres e as diferentes etapas. 

 

ESCOLA DE FEMINISMO PARA O EMPODERAMENTO. 28 horas 

 

“Claves para identificar a violencia contra as mulleres”. 6h 

Acción centrada na detección temperá de sinais de desigualdade e condutas de 

control que poden derivar en situacións de violencia. Facilitarase información 

sobre recursos de apoio e promoverase a reflexión colectiva para fortalecer 

factores de protección e favorecer a procura de axuda cando sexa necesario. 

““Cinema con ollos de muller” (6h).   

Proxectaranse 3 películas, unha en cada Concello do programa para que todas 

as usuarias poidan acudir a todos os debates. Abordarase a invisbilización de 

mulleres e historias de vida de referentes así como o papel xogado en diferentes 

etapas da historia. Búscase un espazo seguro e amable de coñecemento e 

aprendizaxe colectivo entre mulleres dos 3 concellos. 

 “A economía é cousa de mulleres" (6h) 

Reforzar os coñecementos financieiros e económicos que proporcionen ás 

usuarias autonomía e seguridade, tanto para xestións persoais como de carácter 

profesional. 

“Mulleres coñecendo os seus dereitos e recursos”(4h).  

Acción destinada a facilitar o coñecemento dos servizos e recursos existentes 

fomentando a participación activa e o exercicio da cidadanía. Un percorrido polos 

principais logros e dereitos acadados nas últimas décadas e unha análise dos 

cambios de vida das mulleres nos últimos 50 anos. Para esta acción se lles dotará 

de material didáctico. 

“Visibilización, coñecemento e recoñecemento das mulleres”. (2h) 

Traballarase co papel das mulleres na historia, especialmente da historias das 

mulleres na zona, recuperando o seu saber e as súas aportacións, empoderando 

ás participantes cos seus exemplos e as súas propias historias de vida. Prevese 

unha visita á cidade de Ourense, Vigo ou Santiago de Compostela para facer un 

roteiro polas rúas, espazos e museos coas mulleres como protagonistas. 

“Espellos Íntimos” (2h).  

A maternidade e a evolución de roles para comprender a importancia dos coidados 

e unha referencia a través do Atlas da biografía de cada muller.  

“Mulleres galegas, corazón do sistema: por que foron, somos” (2h),  

Abordarase ás mulleres no medio rural e na economía ligada a estes entornos e 

unha aproximación ao ecofeminismo e aos retos das mulleres no rural galego. 

Esta actividade formativa pasa tamén por ser un achegamento aos ODS 5 e 13 

de Nacións Unidas. 

Obradoiro das Oportunidades da Idade. (2h) 

O Obradoiro fará fincapé no xénero e a saúde traballando a valorización social e 

o fomento do envellecemento activo e a idade como unha oportunidade. Tamén 

se abordará o impacto que ten para as mulleres a responsabilidade do traballo 

dos coidados. 

 

ACCIÓNS PARA O EMPREGO E A INSERCIÓN LABORAL CON PERSPECTIVA 

DE XÉNERO. 10 horas. 

“Impulsa o teu futuro laboral” (2h).  

Acción orientada a mellorar a empregabilidade das participantes mediante a 

identificación de habilidades, intereses e potencialidades. Traballarase a 

motivación cara ao emprego e facilitaranse ferramentas para afrontar procesos de 

procura laboral con maior seguridade e recibirán axuda para elaborar o seu CV. 

“Búsqueda de emprego con intelixencia artificial” (4h).  

Obradoiro práctico destinado a mellorar o manexo básico de ferramentas dixitais 

necesarias para a vida diaria e o acceso ao mercado laboral. Abordaranse da  

comunicación electrónica e procura de información e emprego de xeito seguro coa 

intelixencia artificial. 

 “Comunícate con seguridade: expresión oral e confianza en público” (4h).  

Obradoiro orientado ao fortalecemento das habilidades comunicativas das 

participantes, co obxectivo de mellorar a súa capacidade de expresión en 

contextos formais e informais. Traballarase a seguridade persoal á hora de falar 

en público, a organización de ideas, o control da voz e da linguaxe corporal, así 

como a xestión dos nervios ante exposicións, entrevistas ou reunións. 

 

Visitas e traballos e reflexión en grupo para un crecemento conxunto, 

analizando temas de desenvolvemento persoal, economía, violencia de xénero, 

autoestima, historia, dereitos e benestar,  espazos de participación de mulleres... 

• Visitas e empresas da Comarca de Ourense así como experiencias de 

autoemprego interesantes. Teranse en conta as preferencias das 

participantes, os sectores produtivos máis interesantes da zona e 

aquelas empresas que amosen interese na contratación ou se atopen 

inmersas en procesos de selección. Para elo, manteranse tamén 

reunións coas asociacións de comerciantes e empresarios/as da zona. 

• Encontros con persoas expertas. 

• Xornadas de reflexión en grupo sobre a aprendizaxe, abrindo debate e 

reflexión con persoas invitadas ás sesións. 

• Analizar a desigualdade estrutural das mulleres. 

 

SEGUIMENTO E AVALIACIÓN DO PROGRAMA 

Para a realización do seguimento empregaranse por un lado, os cuestionarios de 

indicadores comúns esixidos polas propias bases da devandita subvención, así 

como, para realizar un seguimento máis detallado, os medios de seguimento e 

avaliación serán: 

➢ Resultados de cada intervención. (ANEXO 1) 

➢ Avaliación dos casos. 

➢ Memoria final do programa.  

➢ Cuestionario de satisfacción das participantes. (ANEXO 2). 

➢ Informe quinquenal. 

➢ Memoria final. 

➢ Reunións de coordinación do equipo técnico do Programa con: 

o Persoal dos equipos de servizos sociais dos 3 Concellos. 

o Outros que se consideren. 

 

As  fontes de información para o seguimento serán indicadores como: 

➢ Nº mulleres participantes. 

➢ Grao de inserción ao rematar o Programa. 

➢ Participación  nas actividades e asistencia. 

➢ Nº de consultas. 

➢ Nº reunións. 

➢ Nº accións de difusión. 

➢ Nº accións formativas e asistencia. 

➢ Impacto en medios e redes sociais.   

➢ Definicións de novas actividades para a mellora continua  do Programa. 

➢ Usuarias do transporte habilitado. 

 

MEDIOS MATERIAIS E PERSOAIS DO PROGRAMA 

 



 

16 
 

➢ Aluguer de medios de transporte para as participantes en determinadas 

actividades. 

➢ Material didáctico preciso para a realización dos obradoiros, o cal será 

elaborado para os tres Concellos. 

➢ Medios técnicos (altavoces, ordenador, proxector...) 

➢ Material para a difusión do Programa e das distintas actuacións: 

cartelería. dípticos, imaxe para as RRSS e webs...) 

➢ Espazos municipais dos 3 Concellos precisos para o desenvolvemento 

das diversas actividades do Programa, nomeadamente: 

❖ No Concello de Nogueira de Ramuín: 

▪ Dependencias do Concello. 

▪ Locais municipais. 

▪ Centros sociais das parroquias. 

❖ No Concello de Esgos: 

▪ Dependencias do Concello. 

▪ Dependencias municipais. 

▪ Centros sociais das parroquias. 

❖ No Concello de Paderne: 

▪ Dependencias do Concello. 

▪ Dependencias municipais. 

▪ Centros sociais das parroquias. 

ANEXO 1- Seguimento das Actividades do Programa. 

Ficha Seguimento                                       

ACTIVIDADE DO PROGRAMA MARUXA MALLO: 

Lugar/es de celebración da 
actividade 

 

  

Descrición da actividade   

Persoa/as responsables/formadora    

Nº participantes   

N.º material elaborado  

Resultado cuestionario satisfacción.  

Profesionais, axentes sociais e 
medios de comunicación implicados.  

 

Observacións  

 

ANEXO 2. Cuestionario. 

AVALIACIÓN PROGRAMA MARUXA MALLO 

Idade: 

Situación familiar na que atopas (sinala cunha cruz) 

➢ Solteira 

➢ Casada 

➢ Con parella de feito 

➢ Divorciada ou separada 

➢ Viúva 

Estudios (sinala cunha cruz) 

➢ Primarios 

➢ EGB  

➢ ESO 

➢ Bacharelato/ B.U.P 

➢ FP 

➢ Diplomada  

➢ Licenciatura ou Grao universitario 

➢ Máster ou postgrao. 

Situación laboral (sinala cunha cruz) 

➢ Empregada 

➢ Desempregada 

➢ Estudante 

➢ Xubilada 

➢ Outra situación 

Como cualificarías o Programa? 

0- Moi malo 

1- Malo 

2- Regular 

3- Bo 

4- Moi bo 

Como valorarías a túa experiencia no Programa? 

0- Moi negativa 

1- Negativa 

2- Regular 

3- Positiva 

4- Moi positiva 

Como valorarías de xeito global os contidos impartidos nos obradoiros do 

Programa? 

0- Nada interesantes 

1- Pouco interesantes 

2- Algo interesantes 

3- Interesantes 

4- Moi interesantes 

Como valorarías o servizo de asesoramento xurídico? 

0- Moi malo. 

1- Malo 

2- Regular 

3- Bo. 

4- Moi bo. 

Como valorarías o servizo de asesoramento psicolóxico? 

0- Moi malo. 

1- Malo 

2- Regular 

3- Bo. 

4- Moi bo. 

Como valorarías o servizo de asesoramento laboral? 

0- Moi malo. 

1- Malo 

2- Regular 

3- Bo. 

4- Moi bo. 

Que medidas proporías para mellorar os contidos do Programa?  

.................................................................................................................................

.................................................................................................................................

.................................................................................................................................

.................................................................................................................................

.................................................................................................................................

................................................................................................................................. 

 

ORZAMENTO 

GASTOS DIRECTOS DE PERSOAL 

CONCEPTO N.º  H TOTAL 

SERVIZO DE ASESORAMENTO XCO, PSICOLÓXICO E LABORAL. 100h 5.000 

FORMACIÓN DE BENESTAR. A SAÚDE CON PERSPECTIVA DE 

XÉNERO 

“Autocuidado en clave de muller “  6h 720€ 

“Activando o corpo das mulleres”  6h 720€ 

“Alimentación, clave no ciclo vital das mulleres”  6h 720€ 

“As mulleres e o deporte” 6h 720€ 

“Saúde sexual ao longo da vida”  6h 720€ 

Subtotal 30h 3600€ 

ESCOLA DE EMPODERAMENTO 

“Claves para identificar a violencia contra as mulleres”. 6h 720€ 

“Cinema con ollos de muller”  6h 720€ 

“A economía é cousa de mulleres"  4h 480€ 

“Mulleres coñecendo os seus dereitos e recursos” 4h 480€ 

“Visibilización, coñecemento e recoñecemento das mulleres”. 2h 260€ 

“Espellos Íntimos”  2h 260€ 

“Mulleres galegas, corazón do sistema: por que foron, somos”  2h 260€ 

“Obradoiro das Oportunidades da Idade” 2h 260€ 

SUBTOTAL 28h 3360€ 

BLOQUE DE INSERCIÓN E EMPREGO 

“Impulsa o teu futuro laboral”  2h 260€ 

“Búsqueda de emprego con intelixencia artificial” (4h).  4h 480€ 

“Comunícate con seguridade: expresión oral e confianza”  4h 480€ 

SUBTOTAL 10 1200€ 

TOTAL GASTOS DIRECTOS DE PERSOAL  13160€ 

GASTOS MATERIAL  800€ 

DIETAS E TRANSPORTE  540€ 

TOTAL   14500€ 

 IVA 21%  3045€ 

TOTAL CON IVA  17545€ 

 

 

 


